
ᑲᖏᖅᖠᓂᕐᒥᑦ ᐃᒪᕐᒧᑦ ᓚᐃᓴᓐᓯᒥᒃ ᓈᓴᐅᑎᓕᒃ 3BM-RAN2025 ᓄᑖᙳᖅᓯᓂᕐᒧᑦ 

ᐊᒻᒪᓗ ᐊᓯᐊᙳᖅᓯᓂᕐᒧᑦ ᑐᒃᓯᕋᐅᑎ 

 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ

ᓄᓇᕗᒻᒥ ᒐᕙᒪᒃᑯᓐᓂᑦ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᖁᑎᓕᕆᔨᒃᑯᑦ ᑐᒃᓯᕋᐅᑎ ᑐᓂᓂᐊᖅᑕᖓᑦ ᓄᓇᕗᒻᒥᑦ ᐃᒪᕐᒧᑦ

ᑲᑎᒪᔨᒃᑯᓐᓄᑦ, ᐱᔾᔪᑎᓗᒍ ᑲᖏᖅᖠᓂᖅ ᓄᑖᙳᖅᑕᐅᓂᐊᕐᓂᖓᓄᑦ ᐃᒪᕐᒧᑦ ᓚᐃᓴᓐᓯ ᓈᓴᐅᑎᓕᒃ 3BM-RAN2025. 

ᕼᐋᒻᓚᒃᑯᑦ ᐊᕙᑎᑦ (20) ᐅᑭᐅᓄᑦ ᓄᑖᙳᕐᓂᐊᖅᑕᖓᑦ ᓚᐃᓴᓐᓯ ᐊᑐᕐᓂᐊᕐᓗᓂ 2047-ᒧᑦ ᑎᑭᓪᓗᒍ. 

ᐊᓯᐊᙳᕐᓂᐊᖅᑐᓂᒃ ᐱᑕᖃᙱᑦᑐᖅ ᐊᐅᓛᖅᑎᑦᑎᓂᕐᓂᑦ ᐊᒻᒪᓗ ᐊᓯᐊᙳᖅᑐᖃᕐᓂᐊᖏᑦᑐᖅ ᓚᐃᓴᖃᖅᑐᑦ

ᐃᒡᓗᕐᔪᐊᓄᑦ. ᐊᖏᒡᓕᒋᐊᖅᓯᔪᒪᔪᑦ ᓯᑎᔪᓂᒃ ᐊᒃᑕᑰᕈᕝᕕᖕᒧᑦ ᑎᑎᖅᖃᐅᑏᑦ ᐊᒻᒪᓗ ᑎᑎᕋᖅᑕᐅᔾᔪᑎᖏᑦ

ᑐᓂᔭᐅᓂᐊᖅᑐᑦ ᒪᓂᒪᓕᖅᐸᑕ.

ᑲᖏᖅᖠᓂᕐᒧᑦ ᐊᑐᖅᑕᐅᖃᑦᑕᖅᑐᖅ ᐃᒪᕐᒧᑦ ᓚᐃᓴᓐᓯ 3BM-RAN2025 ᓄᓇᓕᐅᑉ ᓯᑎᔪᑦ ᐊᒃᑕᑯᖏᓐᓄᑦ. ᓄᓇᓕᒃ

ᐊᑐᖃᑦᑕᖅᑕᖓ ᐃᒡᓗᕐᔪᐊᖅ ᐊᑎᓕᖅᓯᒪᔪᖅ “ᓄᑕᐅᖏᑦᑐᖅ ᐊᒃᑕᑯᐃᑦ” ᐃᒪᕐᒧᑦ ᓚᐃᓴᓐᓯᒦᑦᑐᖅ ᑕᒪᕐᒥᓗᒃᑖᖅ ᒫᓐᓇ

ᑲᑎᑉᐸᓪᓕᐊᔪᑦ ᐊᒃᑕᑯᐃᑦ  ᓄᓇᓕᖕᒥᑦ. ᐃᒡᓗᕐᔪᐊᖅ ᖃᖅᖃᐅᑉ ᖄᖓᓃᑦᑐᖅ 0.5 ᑭᓛᒥᑕᓂᒃ ᐅᖓᓯᒃᑎᒋᔪᖅ ᓂᒋᐊᓂᑦ

ᓄᓇᓕᖕᒥᑦ ᐊᒻᒪᓗ ᓄᓇᓕᖕᒥᑦ ᐃᓂᑐᐊᖑᔪᑦ ᐱᖃᑦᑕᖅᖢᓂ ᓯᑎᔪᓂᒃ ᐊᒃᑕᑯᓂᑦ. ᓄᑕᐅᖏᑦᑐᖅ ᐊᒃᑕᑯᐃᑦ

ᑭᖑᓪᓕᖅᐹᒥᑦ ᓄᑖᙳᖅᑎᖅᑕᐅᓚᐅᖅᑐᖅ 2002-ᒥᑦ ᑲᑎᓗᒃᑖᖅᖢᒋᑦ ᐃᓂᒋᔭᖓ 6 ha-ᒥᑦ ᓄᓇᐅᑉ ᐊᖏᑎᒋᓂᖓᓂᑦ

ᐊᖏᑎᒋᔪᖅ ᒪᕐᕉᒃ ᐊᐅᓚᑦᑎᓂᖃᕐᕕᐅᓗᐊᖅᖢᑎᒃ, ᐅᓗᕆᐊᓇᙱᑦᑐᓕᖕᓂᑦ ᐊᒃᑕᑯᓄᑦ ᐃᓂᐅᔪᖅ ᐊᒻᒪᓗ

ᐊᔾᔨᒌᙱᑦᑐᑦ ᐊᒃᑕᑯᓄᑦ. ᓱᓇᑐᐃᓐᓇᓄᑦ ᐊᒃᑕᑰᕐᕕᐅᔪᖅ ᓄᓇᓕᖕᒥᙶᖅᑐᓂᑦ ᐊᒃᑕᑯᓂᑦ ᐱᖃᑦᑕᖅᑐᖅ ᐊᒻᒪᓗ

ᓯᐅᕋᕐᒥᑦ ᐊᑉᖁᑎᖃᖅᖢᓂ ᐊᒻᒪᓗ ᐊᕙᓗᒥᑦ. ᓱᓇᑐᐃᓐᓇᓄᑦ ᐊᒃᑕᑯᖃᕐᕕᐅᔪᖅ ᖃᑦᑕᐅᔭᕐᔪᐊᓂᑦ ᐱᑕᖃᐅᖅᑐᖅ, 

ᖁᕐᕕᖕᒥᙶᖅᑐᒥᑦ, ᐊᖏᔫᑎᓂᒃ ᓴᕕᖕᓂᑦ, ᐊᒻᒪᓗ ᐅᓗᕆᐊᓇᖅᑐᖃᖅᑐᓂᒃ ᐊᒃᑕᑯᓂᑦ ᑭᓯᐊᓂ

ᐊᓯᐊᓄᐊᖅᑕᐅᔪᖕᓇᖅᓯᒃᐸᑕ ᐊᒃᑕᑯᐃᑦ ᑕᐃᑲᓃᓐᓂᐊᖅᖢᑎᒃ. ᐃᒪᓕᕆᕝᕕᒃ ᐊᒻᒪᓗ ᖁᕐᕕᖕᒥᙶᖅᑐᓕᕆᕝᕖᑦ

ᐊᑉᓯᒪᔪᒃᑯᑦ ᐃᒪᕐᒧᑦ ᓚᐃᓴᓐᓯᖃᖅᑐᑦ, ᑐᑭᓯᐅᒪᔾᔪᑎᓂᒃ ᐱᔪᒪᒍᕕᑦ ᑕᑯᓗᒍ ᓚᐃᓴᓐᓯ 3AM-GRA1631.

ᐊᓯᖏᑦ ᐊᒃᑕᑯᓄᑦ ᐃᓂᖃᕐᕕᐅᔪᑦ ᒫᓐᓇ ᐃᒪᕐᒧᑦ ᓚᐃᓴᓐᓯᒦᑦᑐᑦ ᓄᑖᖅ ᐊᒃᑕᑯᐃᑦ ᓴᓇᔭᐅᓚᐅᖅᑐᖅ 2006-ᒥᑦ, ᐊᒻᒪᓗ 

ᐱᖃᑖ ᓴᓇᔭᐅᓚᐅᖅᑐᖅ 2005-ᒥᑦ. ᓄᑖᖅ ᐊᒃᑕᑯᐃᑦ ᐊᑐᓕᖅᑎᑕᐅᓚᐅᖅᓯᒪᙱᑦᑐᖅ ᐱᔾᔪᑎᒋᔭᐅᑉᓗᓂ 

ᐃᓱᒫᓘᑕᐅᔪᑦ ᐃᓂᒋᔭᖓ ᖃᓂᓗᐊᕐᒪᑦ ᑎᖕᒥᓲᓄᑦ ᒥᑦᑕᕐᕕᖕᒧᑦ. ᒫᓐᓇ ᐸᕐᓇᐅᑕᐅᔪᓂᒃ ᐱᑕᖃᙱᑦᑐᑦ 

ᐊᑐᓕᖅᑎᑕᐅᓂᐊᕐᓂᖓᓄᑦ ᐊᒃᑕᑯᐃᑦ. ᐊᒃᑕᑯᐃᑦ ᓚᐃᓴᓐᓯᒦᑦᑐᑦ ᓄᑖᓂᒃ ᐱᑦᑕᐅᖏᑦᑐᖃᓕᖅᓯᒪᔪᓂᒃ 

ᐱᖃᑦᑕᙱᓕᖅᑐᖅ ᓄᑖᖅ ᐊᒃᑕᑯᐃᑦ ᓴᓇᔭᐅᓚᐅᕐᒪᑦ 2009-ᒥᑦ ᓚᐃᓴᓐᓯ 1BR-RAN2131-ᑎᒍᑦ. 

ᑲᖏᖅᖠᓂᖅ ᑐᒃᓯᕋᕐᒥᔪᖅ ᐊᓯᐊᙳᖅᓯᔪᒪᖕᒥᔪᑦ ᐊᔾᔨᒌᙱᑦᑐᓄᑦ ᐃᒪᕐᒧᑦ ᓚᐃᓴᓐᓯᒧᑦ ᑎᑎᖅᖃᐅᑎ ᑐᓂᔭᐅᔪᒦᑦᑐᒥᑦ 

ᐊᑎᖃᖅᑐᖅ “3BM-RAN2025 ᓄᑖᙳᖅᓯᓂᕐᒧᑦ ᐊᒻᒪᓗ ᐊᓯᐊᙳᖅᓯᓂᕐᒧᑦ ᑐᒃᓯᕋᐅᑎ: ᐊᓯᐊᙳᖅᓯᓂᕐᒥᑦ 

ᐋᖅᕿᒃᓯᓂᖅ”. 

 


